
УСАИД, со официјална заклетва го постави новиот Директор на Мисијата во Македонија 

На 25 февруари во Вашингтон, Д.Ц.,  Др. Роберт Вуерц (Robert Wuertz) даде заклетва како нов Директор а 

Мисијата на УСАИД во Република Македонија. Др. Раџив Шах (Rajiv Shah), Администратор на УСАИД, ја 

вршеше својата службена должност и раководеше со заклетвата.  

 

Ова е прво назначување на Др. Вуерц како Директор на Мисија.  Тој до неодамна работеше како Заменик 

директор на Мисијата во Ирак, каде што управуваше со $7 милијарди вредното портфолио на УСАИД 

наменето за повеќе сектори.  Пред Ирак, тој има работено во Мисиите на УСАИД во Египет, Пакистан, 

Филипини и Гана.   Др. Вуерц докторирал економија на Универзитетот во Вирџинија, а дипломирал на 

Универзитетот  Корнел. 

 

Помошта што ја обезбедува УСАИД има за цел да го подобри управувањето во Македонија и демократските 

институции и практики; да го забрза развојот на приватниот сектор и на работната сила, како и да го 

подобри квалитетот на образовниот систем и да го подготви за 21-от век, истовремено овозможувајќи 

поголем пристап за популацијата која има посебни потреби.  Во услови кога буџетот сѐ повеќе се намалува, 

Др. Вуерц ќе работи во партнерство со Владата на Република Македонија на постигнување резултати кои ќе 

имаат големо влијание и тоа преку агендата на УСАИД наречена „Напред“ (USAID Forward), која претставува 

нов пакет на реформи, кои поддржуваат иновации и технологија, како начини за стимулирање на развојот. 

 

БЕЛЕШКА ДО УРЕДНИЦИТЕ:     

Американскиот народ, преку УСАИД, има инвестирано над 500 милиони долари во Македонија, 

започнувајќи уште од 1993 година. УСАИД имплементира проекти кои креираат работни места, ја 

намалуваат корупцијата и ги подготвуваат македонските студенти да станат успешна работна сила. Овие 

иницијативи го подобруваат квалитетот на живот и ја поддржуваат транзицијата на Македонија кон 

стабилна и просперитетна демократија. УСАИД обезбедува економска и хуманитарна помош во преку 100 

земји во светот. За повеќе информации, ве молиме посетете ја веб страницата ,,http://macedonia.usaid.gov. 

 


